ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներում լրացում և փոփոխություններ կատարելու մասին» ՀՀ կառավարության որոշման նախագծի վերաբերյալ
1. Անհրաժեշտությունը   

Նախագծի մշակումը պայմանավորված է տրանսպորտային միջոցին հատկացված, սակայն հաշվառման պահին չտրամադրված ցանկալի կամ մեծ պահանջարկ ունեցող համարանիշերի փոխարեն տրամադրվող «Ժամանակավոր» համարանիշեր սահմանելու, ինչպես նաև տրիցիկլերին, քվադրոցիկլերին, մոտոսայլակներին և մոտոտրանսպորտային միջոցներին (մոտոցիկլներ, մոտոռոլլերներ, մոպեդներ, մոտոսահնակներ) ավտոմոբիլներին հատկացվող հաշվառման համարանիշերի տեսքից տարբերվող տեսքի հաշվառման համարանիշեր հատկացնելու անհրաժեշտությամբ:
2. Ընթացիկ իրավիճակը և խնդիրները 

ՀՀ կառավարության 2006 թվականի հուլիսի 27-ի N 1400-Ն որոշմամբ տրիցիկլերին, քվադրոցիկլերին, մոտոսայլակներին և մոտոտրանսպորտային միջոցներին (մոտոցիկլներ, մոտոռոլլերներ, մոպեդներ, մոտոսահնակներ) հատկացնելու համար սահմանված հաշվառման համարանիշերն իրենց թվերի և տառերի բովանդակությամբ կրկնում են ավտոմոբիլներին հատկացվող հաշվառման համարանիշերը, ինչը դժվարություններ է առաջացնում հաշվառման շտեմարաններում դրանք զանազանելու տեսանկյունից:
ՀՀ կառավարության 2006 թվականի նոյեմբերի 30-ի N 1854-Ն որոշմամբ տրանսպորտային միջոցին հատկացված, սակայն հաշվառման պահին չտրամադրված ցանկալի կամ մեծ պահանջարկ ունեցող համարանիշերի փոխարեն տրամադրվող «Ժամանակավոր» համարանիշեր սահմանված չէ, ինչը հնարավորություն չի տալիս մինչև հիմնական համարնիշերն ստանալը շահագործել այդ տրանսպորտային միջոցները:

3.Կարգավորման նպատակը և բնույթը
Նշված խնդիրներին լուծում տալու համար մշակվել է «Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներում լրացում և փոփոխություններ կատարելու մասին» ՀՀ կառավարության որոշման  նախագիծը: 
Նախագծի համաձայն, տրանսպորտային միջոցին հատկացված, սակայն հաշվառման պահին չտրամադրված ցանկալի կամ մեծ պահանջարկ ունեցող համարանիշերի փոխարեն կտրամադրվեն «Ժամանակավոր» համարանիշեր, իսկ տրիցիկլերին, քվադրոցիկլերին, մոտոսայլակներին և մոտոտրանսպորտային միջոցներին (մոտոցիկլներ, մոտոռոլլերներ, մոպեդներ, մոտոսահնակներ) կհատկացվեն ավտոմոբիլներին հատկացվող հաշվառման համարանիշերի տեսքից տարբերվող տեսքի հաշվառման համարանիշեր:
4. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է Ճանապարհային ոստիկանության կողմից:
5. Ակնկալվող արդյունքը
Որոշման նախագծի ընդունմամբ` ցանկալի կամ մեծ պահանջարկ ունեցող համարանիշեր ձեռք բերող անձինք կարող են մինչև հատկացված համարանիշերի փաստացի տրամադրումը անարգել շահագործել տրանսպորտային միջոցը, բացի այդ կհեշտանա տրիցիկլերի, քվադրոցիկլերի, մոտոսայլակների և մոտոտրանսպորտային միջոցների (մոտոցիկլներ, մոտոռոլլերներ, մոպեդներ, մոտոսահնակներ) հաշվառման շտեմարանի վարումը:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներում լրացում և փոփոխություններ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներում լրացում և փոփոխություններ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներում լրացում և փոփոխություններ կատարելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներում լրացում և փոփոխություններ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:

ՀՀ ՈՍՏԻԿԱՆՈՒԹՅՈՒՆ
